
Udhëzime për aplikuesit në grante për start-up ndërmarrjet shoqërore
Afati për dorëzim: 26 nëntor 2021
Kjo thirrje për aplikim është bërë me ndihmën e Bashkimit Evropian. Përmbajtja e kësaj thirrje për aplikim është përgjegjësi e vetme e Syri i Vizionit dhe në asnjë mënyrë nuk mund të vlerësohet se pasqyron pikëpamjet e Bashkimit Evropian.

1. Hyrje
Kjo thirrje bëhet nga “Fuqizimi dhe punësimi i të rinjve, grave të tjera të pafavorizuara në pesë komuna të Kosovës”, një projekt i financuar nga Bashkimi Evropian dhe i zbatuar nga OJQ Syri i Vizionit, The Balkan Forum si dhe Komuna e Istogut. Thirrja e tanishme synon të mbështesë financiarisht shtatë start-up ndërmarrje shoqërore në pesë komunat e Kosovës (Pejë, Istog, Klinë, Deçan dhe Junik) për të zgjeruar krijimin e vendeve të punës për komunitetet e pafavorizuara si të rinjtë, gratë, personat me aftësi të kufizuara dhe ata nga grupet etnike pakicë (boshnjakë, serbë, romë, egjiptianë, ashkali), veçanërisht ata të moshës 15-30 vjeç.

Projekti EEE (Pajisimi, fuqizimi dhe punësimi i të rinjve, grave të tjera të pafavorizuara në pesë komuna të Kosovës) ka filluar më 26 tetor 2020 dhe përfshin një varg të gjerë aktivitetesh të cilat do të zbatohen gjatë një periudhe dyvjeçare.

Thirrja e tanishme përmban një pjesë. Propozimi sipas kësaj thirrje mund të paraqitet në

Pjesa 1: Grante për start-up ndërmarrje shoqërore për të mbështetur krijimin e qëndrueshëm të vendeve të punës dhe mundësive të vetë-punësimit për komunitetet e pafavorizuara si të rinjtë, gratë, personat me aftësi të kufizuara dhe ata nga grupet etnike pakicë (boshnjakë, serbë, romë, egjiptianë, ashkali), veçanërisht ata të moshës 15-30 vjeç.
2. Alokimet financiare
Shuma e përgjithshme treguese e cila është vënë në dispozicion nën këtë thirrje për propozime është 42,000.00 euro. Autoriteti Kontraktues rezervon të drejtën të mos shpërblejë të gjitha fondet e vëna në dispozicion.

Në rast se alokimi i shënuar për njërën nga pjesët e veçanta nuk mund të shfrytëzohet për shkak të cilësisë së pamjaftueshme apo numrit të propozimeve të pranuara, Autoriteti Kontraktues ka të drejtën t’a rihapë thirrjen për fondet e mbetura.
Shuma e granteve
Çfarëdo granti që kërkohet në kuadër të kësaj thirrjeje për propozime duhet të bjerë në shumat [minimale dhe] maksimale vijuese:

· shuma minimale: 5,000.00 euro
· shuma maksimale: 6,000.00 euro
Aplikuesit mund të dorëzojnëvetëm një aplikacion. Aplikuesi nuk mund të shpërblehet më shumë se 1 grant në kuadër të kësaj Thirrje për grante.

Autoriteti Kontraktues ia rezervon vetes mundësinë që të mos alokojë të gjitha fondet e vëna në dispozicion në rast se veprimet e propozuara nuk i plotësojnë kriteret e përzgjedhjes.
3. Pranueshmëria
3.1. Pranueshmëria e aplikuesve 
Në mënyrë që të jetë i pranueshëm për një grant, aplikuesi duhet:
· Të jetë pjesëtar i grupit tonë të synuar (siç janë të rinjtë, gratë, personat me aftësi të kufizuara dhe ata nga grupet etnike pakicë ((boshnjakë, serbë, romë, egjiptianë, ashkali),  në njërën nga pesë komunat e synuara (Pejë, Istog, Klinë, Deçan dhe Junik) të cilët kanë marrë pjesë dhe kanë përfunduar së paku një trajnim/punëtori të cilat janë ofruar nga projekti.
Kushtet tjera:
· Të mos jetë një ndërmarrje start-up e regjistruar ose ekzistuese;
· Ideja e biznesit ka një potencial të fortë për qëndrueshmëri dhe vizion për rritjen dhe krijimin e vendeve të punës për grupet e pafavorizuara;
· Përkushtim nga pjesëmarrësi/ekipi;
· Konsiderata sociale dhe mjedisore;
· Përkushtim për mosdiskriminim;
· Përkushtim për respektimin e të gjitha ligjeve dhe rregulloreve në fuqi;
· Aplikuesit duhet që drejtpërsëdrejti të janë përgjegjës për përgatitjen dhe menaxhimin e veprimit me partnerët e tyre, duke mos u sjellë si një ndërmjetës;

· Subjektet fitimprurëse janë të pranueshme në kuadër të kësaj thirrje për aplikacione.
· Nismat e propozuara sipërmarrëse, gjithashtu duke ndjekur parimet e Ekonomisë Blu, duhet të marrin parasysh dhe të pasqyrojnë standardet dhe masat mbrojtëse mjedisore dhe sociale në mënyrë që të sigurohen që ndikimet negative të aktiviteteve të mbështetura të shmangen. Kriteret e lidhura përfshihen gjithashtu në vlerësimin e aplikacioneve.
3.2. Pranueshmëria e veprimeve
Kohëzgjatja
Veprimi duhet të ndodhë në mes të muajit dhjetor të vitit 2021 dhe majit të vitit 2022.
Lloji i veprimit
Projektet duhet të kontribuojnë për të mbuluar shpenzimet e start-up ndërmarrjeve shoqërore të sapo themeluara të përzgjedhura në mesin e grupit të synuar dhe të zbatojnë planet e tyre të biznesit.

Pjesa 1: Prioritet do t'u jepet atyre projekteve të cilat do të ndikojnë konkretisht në individët/ekipet e grupeve të synuara në përpjekjet e tyre për t’u bërë të vetë-punësuar dhe të themelojnë ndërmarrje të vogla shoqërore në pesë komunat e synuara. Aktivitetet mund të përfshijnë:

· Fondet mund të përdoren për blerjen e pajisjeve/lëndës së parë për ndërmarrjen start-up, themelimin/regjistrimin e ndërmarrjes start-up, trajnime të specializuara për industrinë që mund të mos ofrohen nga projekti, marketing-duke përfshirë dizajnin e produktit, krijimin dhe menaxhimin e brendit dhe vendosjen e produkteve në tregjet vendore e kombëtare. Projekti duhet të tregojë qartë se si do të përfitojnë grantet për vetë-punësimin, mundësitë e punësimit për grupet e pafavorizuara dhe treguesit se sa staf shtesë janë punësuar.
· Start-up ndërmarrjet të cilat dëshmojnë përkushtim dhe aftësi për të siguruar punësim për më shumë se 6 muaj për të paktën një anëtar nga grupet e synuara do të kenë përparësi.
Llojet vijuese të veprimit nuk do të janë të pranueshme për financim:

· Për projekte ndryshe nga ato në komunat e synuara ose jashtë Kosovës;

· Si kontribut në projekte të tjera;

· Për ngjarje bamirësie; aktivitete fetare, politike ose ushtarake apo institucione, ose organizatat e ndërlidhura me to;

· Për të financuar individët ose përfituesit individualë, ose pagat/shpenzimet e institucioneve publike/qeveritare;

· Veprimet që kanë të bëjnë me sponsorim për seminare, konferenca, kongrese;

· Veprimet që kanë të bëjnë vetëm apo kryesisht me bursat individuale për studime, kërkime apo kurse trajnimi;

· Borxhe dhe obligime;

· Veprimet të cilat ekskluzivisht apo para së gjithash përbëhen nga shpenzimi kapital, siç janë infrastruktura, toka, pajisjet;

· Veprimet të cilat kanë për qëllim të ngritin fonde apo të promovojnë dukshmërinë e aplikuesit apo partnerit/partnerëve të tij;

· Veprime të cilat drejtpërsëdrejti mbështesin partitë politike. 

4. Kriteret e përzgjedhjes
Vlerësimi i projekteve do të bëhet nga juria e cila do të përzgjidhet për vlerësimin e të gjitha aplikacioneve të dorëzuara. Të gjitha aplikacionet do të vlerësohen sipas hapave dhe kritereve vijuese.

Në rast se kontrollimi i aplikacionit gjen se veprimi i propozuar nuk i plotëson kriteret e pranueshmërisë të deklaruar, atëherë aplikacioni do të refuzohet vetëm mbi këtë bazë. 
4.1 Hapi 2. Vlerësimi i aplikacionit të plotë
Fillimisht, do të vlerësohen sa vijon:
· Nëse afati i dorëzimit është përmbushur. Përndryshe, aplikacioni do të refuzohet automatikisht.

· Nëse ndonjë nga informacionet e kërkuara mungon ose është i pasaktë, aplikacioni mund të refuzohet vetëm në atë bazë dhe aplikacioni nuk do të vlerësohet më tej.
Aplikacionet/projektet e pranueshme do të vlerësohen në bazë të kritereve të mëposhtme::

	
	Kriteret
	Definicioni
	Koeficienti maksimal

	1.
	Rëndësia e veprimit 
	Ky kriter vlerëson rëndësinë e përmbajtjes së veprimit përballë objektivave të thirrjes për propozime dhe nevojave të grupeve të synuara (formati, realizueshmëria dhe konsistenca e veprimit në lidhje me objektivat)

Kriteri gjithashtu vlerëson se sa qartë dhe strategjikisht janë zgjedhur ata të përfshirë (përfituesit përfundimtarë, grupet e synuara) dhe si janë përcaktuar e adresuar nevojat e tyre.
	30

	2.
	Dizajni i veprimit 
	Ky kriter vlerëson sa koherent është dizajni i përgjithshëm i veprimit? Në veçanti, a reflekton ajo analizën e problemeve të përfshira, merr parasysh faktorët e jashtëm dhe aktorët përkatës, dhe a është veprimi i realizueshëm dhe i qëndrueshëm në lidhje me objektivat dhe rezultatet e pritshme?

Si veprimi ka ndikim të drejtpërdrejtë në zhvillimin e kompanisë në mënyrë që të zgjerojë krijimin e vendeve të punës dhe a dëshmon kompania përkushtim dhe aftësi për të siguruar punësim për më shumë se 6 muaj për të paktën një anëtar nga grupet e synuara si të rinjtë, gratë, personat me aftësi të kufizuara dhe ata nga grupet etnike pakicë (boshnjakë, serbë, romë, egjiptianë, ashkali), veçanërisht ata të moshës 15-30 vjeç.
	30

	3.
	Qëndrueshmëria e veprimit
	A ka gjasa që veprimi të ketë një ndikim të prekshëm në grupet e tij të synuara? A janë të qëndrueshme rezultatet e pritshme të veprimit të propozuar? Deri në çfarë mase sigurohen burimet e financimit, burimet materiale dhe mbështetja (kontributi i aplikuesit, komunitetit, etj.)?

Qëndrueshmëria e veprimit të propozuar (krijimi/përforcimi i vendeve të gjelbra të punës, përdorimi i pajisjeve me efikasitet energjetik, përdorimi i materialeve miqësore me mjedisin; standardet mjedisore dhe sociale për të siguruar që shmangen ndikimet negative të aktiviteteve të mbështetura; a ka ndonjë ndikim negativ ose margjinalizim të personave të cenueshëm gjatë aktivitetit ekonomik, etj.)
	20

	4.
	Cilësia e ofertës financiare
	Kriteri vlerëson buxhetin dhe raportin midis kostove të vlerësuara të veprimit të propozuar dhe kostove reale.
	10

	5.
	Përvoja e mëhershme 
	Kriteri vlerëson ekspertizën e aplikuesit në fushën që lidhet me veprimin në mënyrë që të sigurohet cilësia e mirë e rezultateve.
	10


Aplikacionet do të vlerësohen në një shkallë prej 0 deri në 100 dhe do të renditen në përputhje me rrethanat sipas meritës së tyre. Pragu është vendosur në 75/100 pikë.
5. Mbikëqyrja dhe mbështetja për përfituesit

Përfituesve të granteve do t’u kërkohet të paraqesin raporte të shkurtra përfundimtare që detajojnë sesi janë shpenzuar fondet, çfarë është arritur dhe si ka ndikuar granti në komunitetet e synuara. Partnerët e projektit do të bëjnë vizita të rregullta te përfituesit e granteve për të siguruar përputhshmërinë e përfituesve të granteve me dispozitat e kontratës dhe për të vlerësuar përparimin. Ekipi i projektit do të ofrojë një tryezë ndihme për përfituesit për çështje të tilla si menaxhimi, marketingu, shpërndarja, ngritja e fondeve, krijimi i audiencës, etj., në mënyrë që të sigurohet zbatimi i saktë i projektit, si dhe zhvillimi e qëndrueshmëria e tyre në të ardhmen.
6. Dispozitat financiare
Financimi do të mbulojë 100% të buxhetit të përgjithshëm të projektit.
6.1. Shpenzimet e pranueshme
Vetëm “shpenzimet e pranueshme” mund të mbulohen nga një grant. Kategoritë e shpenzimeve të pranueshme dhe të papranueshme janë treguar më poshtë.

Shpenzimet e pranueshme janë shpenzimet e bëra nga përfituesi i një granti që plotësojnë kriteret e mëposhtme:
· Ato ndodhin gjatë kohëzgjatjes së veprimit;
· Ato tregohen në buxhetin e përgjithshëm të vlerësuar;
· Ato ndodhin në lidhje me veprimin i cili është subjekt i grantit dhe janë të nevojshme për zbatimin e veprimit;
· Ato janë të identifikueshme dhe të vërtetueshme, në veçanti të regjistruara në regjistrat e kontabilitetit të përfituesit dhe të përcaktuara sipas standardeve të aplikueshme të kontabilitetit të Kosovës dhe sipas praktikave të zakonshme të llogaritjes së kostos së përfituesit;
· Ato janë në përputhje me kërkesat e legjislacionit tatimor dhe shoqëror në fuqi.

6.2. Shpenzimet e pranueshme direkte
Shpenzimet e pranueshme direkte për veprimin janë ato shpenzime të cilat, duke pasur parasysh kushtet e përshtatshmërisë të përcaktuara më sipër, janë të identifikueshme si shpenzime specifike të lidhura drejtpërdrejt me kryerjen e veprimit, siç janë:
· Shpenzimet/blerjet e pranueshme për grantin janë makina, pajisje, lëndë e parë, materiale shpenzuese, orendi dhe artikuj të tjerë të nevojshëm për start-up ndërmarrjet e sapo themeluara në mënyrë që të zgjerohet krijimi i vendeve të punës për komunitetet e pafavorizuara si të rinjtë, gratë, personat me aftësi të kufizuara dhe ata nga grupet etnike pakicë (boshnjakë, serbë, romë, egjiptianë, ashkali), veçanërisht ata të moshës 15-30 vjeç.

6.3. Shpenzimet e papranueshme
Shpenzimet e mëposhtme nuk janë të pranueshme:
· Borxhet dhe tarifat e shërbimit të borxhit (kamata);
· Dispozitat për humbjet ose detyrimet e mundshme në të ardhmen;
· Blerjet e tokës ose ndërtesave;
· Blerjet e automjeteve;
· Qiraja e zyrës, përveç nëse aplikuesi mund të dëshmojë se marrja me qira e zyrës shtesë dhe specifike është e nevojshme për qëllimin e zbatimit të veprimit;
· humbjet e këmbimit valutor;
· Taksat, përfshirë TVSH-në, përveç nëse përfituesi ose bashkë-përfituesit mund të dëshmojnë se nuk mund t'i kërkojnë ato;
· Kredi për palët e treta.

7. Kontrata
OJQ Syri i Vizionit do të nënshkruajë një kontratë me përfituesin e cila do të përfshijë informata për aktivitetet të cilat do të zbatohen, vlerën e kontratës, modalitetet e pagesës dhe raportimin.

Procedurat e prokurimit dhe blerja e pajisjeve shtesë si dhe shpenzime tjera do të bëhen nga OJQ Syri i Vizionit.
8. Raportimi
Përfituesit do t'i kërkohet të paraqesë raportin përfundimtar narrativ. Raporti përfundimtar duhet të paraqitet jo më vonë se 1 muaj pas përfundimit të zbatimit të veprimit. Raporti përfundimtar duhet të përfshijë:
· Përmbledhjen ekzekutive: ajo përcakton, në jo më shumë se 3 faqe, një përmbledhje të përfundimeve kryesore të vlerësimit, dëshmitë kryesore që i mbështesin ato dhe rekomandimet që dalin prej tyre.

· Pjesën financiare: përfshin hollësi për shpenzimet

· Shtojcat: dokumente që mund të vërtetojnë zbatimin e veprimit si publikime, materiale komunikimi, fotografi, lista të pjesëmarrësve, etj.
9. Publiciteti
Përfituesit duhet të njohin kontributin e fondeve të BE-së në të gjitha publikimet, afishet, programet, materialet audio-vizuale, praninë online dhe media sociale, ose produkte tjera për të cilat shfrytëzohet financimi. 

Në këtë aspekt, logot e Syri i Vizionit, The Balkan Forum, Komunës së Istogut ajo e BE-së si dhe vërejtjet për mohim të përgjegjësisë të cilat do të shfrytëzohen do t’u ofrohen aplikuesve të suksesshëm nga ekipi i projektit të Syri i Vizionit.
Marrësit e granteve janë të detyruar të përdorin pajisjet dhe materialin e dhënë vetëm për qëllimin e biznesit të tyre siç përshkruhet në këtë Thirrje. Ata nuk duhet të shesin ose dhurojnë asnjë nga pajisjet ose materialin e dhënë në periudhën prej 7 vjetësh pas dhënies së grantit.

Në rast se pajisjet dhe materiali i dhënë është keqpërdorur ose nuk janë përdorur për qëllimet e përmendura, SiV rezervon të drejtën për t’i marrë ato mbrapsht dhe për t'ia dhënë një aplikuesi tjetër.

10. Dorëzimi i propozimeve
Të gjithë aplikuesit e interesuar duhet të paraqesin një Formular Aplikimi të plotësuarës bashku me kopjen e letërnjoftimit dhe duhet të dërgohet me formë elektronike në adresën e e-mailit: office@syriivizionit.org dhe/ose shërbimin postar të regjistruar tek:
“Syri i Vizionit”

Isa Demaj 14 
30000, Pejë, Kosovë
Afati i fundit: Projekt propozimi duhet të arrijë më së voni deri më 26 nëntor 2021.
Aplikacioni mund të shkruhet në shqip, anglisht apo serbisht. 
Në momentin që afati i fundit për dorëzim të ketë kaluar, nuk do të lejohen kurrfarë modifikimesh të idesë së projektit. Megjithatë, nëse ekziston nevoja për sqarim të aspekteve të caktuara apo për korrigjim të gabimeve të zyrës, komisioni vlerësues mund të kontaktojë aplikuesin për këtë qëllim gjatë procesit të vlerësimit.
Çfarëdo pyetje e cila lidhet me përgatitjen e aplikacionit mund të dërgohet me e-mail deri më 20 nëntor 2021 në adresën vijuese: office@syriivizionit.org. 
Të gjithë aplikuesit do të njoftohen me e-mail për rezultatet e procesit të përzgjedhjes deri në mes të dhjetorit të vitit 2021.

